
[88v,15]Darnach hebt fich an Sand
Anthelmus puch vnd fprcht
[89r,01]SAnd Anfhelmus pat vofer
liebe ffrawen von hymel(=)

reich lange mit groffer an(=)

dacht mit vaften vnd mit wachen
vnd mit andechttigem gepét vnd
mit herczenleichen czahern das

{fy ym chunttete ires lieben chindes
marter wie es von dem anegenge
ergie vncz an das ende vnd do

er das lange het pegert do er(=)
{chaym unfer fraw zw ainem mal
vnd {prach zw ym anfhalm wiffe
das mein liebes chind hat als ma=
nigfaltige marter gelyten das

es nyemand erczelen noch gefagen
chan an pittrichaidt des herczen
vnd der augen wann ich aber {o
[89v,01] groflleich erhort pin worden von
meinem lieben chinde vber alles hym(=)
lifch her vnd vber alle creat die
got peschueff So {ol ich nicht mer
waynen und darnach dw mich
frageft darnach sag ich dir
Anfhelmus ward von herczen fro
vnd {prach Sag an liebew

ffrawe wie was der anfang dey(=)
nes lieben chindes marter Vnfer
ffraw {prach do mein chind het
geeflen mit feinen iungern das

vor der marter das iwngift was



vnd do {y von dem tifche {tunden
do gieng iudas Scarioth czw den
furften der iuden vnd cham ains
gedinges vnd ain gemayne myet
[90r,01]Die iuden waren des gedinges
fro vnd gaben ym dreyflig pfen(=)
nyng Do {prach Sand anfhelmus

Sag mir liebe ftrawe welherlay(=)
hant pfennyng waren {y Vnfer

fraw {prach das waren gehayflen
ylmaheliti vod wil dir fagen

warvmb fy alfo hyeflen Do

iofeph {einen bruder vechawffte do
hawften yn ainem lande lawt die
hieflen ifmaheliti vad wil dir fagen
das den iuden die pfennyng wur(=)
den die pehielten fy fur ain erib(=)
{chaft vnd heten sy geftetiget iren
nachchomen wol viertawfent

iar wann die waren tewr vnd chof(=)
par vnd die iuden waren ze Jerusalem
[90v,01]die das gut heten pehalten vnd wie
lieb es yn was So gaben {y iudas
doch die pfennyng wann der was
alfo geytig do er die pfennyng er(=)
fach do gefielen fy ym als wol daz

er mein chind darvmbe gab wie
dikche er yn gewarnt hete Send
anfhelmus {prach Sag an liebe ffra=
we war dw da pey deinem chinde /
Vnfer frawe {prach Nay nich /
anfhelme dw folt wiflen do mein
chind het geeflen mit {einen iungern
vnd yn die fuffe hete gewafchen

vnd yn feinen heyligen leichnam het

gegeben Vnd yn gar {uffleichen



het gepredigt vnd iudas von yn

was gangen czw den iuden do

gie mein liebes chind mit {einen
[91r,01]Tungern ab dem perig Syon aws
czw dem guldein tor czw ainem
prunnen der hyes Syloe pey dem

was ain garten do was er dikche
eingangen mit {einen iwngeren

vnd an den perig oliueti do hies

er feine iwnger peyten do gie er

von yn an ain ekge wol als verre

als man ainen {tain gewerffen

mag vnd viel nyder an feine knye
vnd petet an {einen vater von
hymelreich vnd / Sprach den Salmm
Exaudi me domine das {prichet Er(=)
hor mich herre wann dw pift ge(=)
naden reich vnd fich mich an na(=)
ch deiner groflen parmmbherczichaidt
ne auertas faciem tuam a me

Das {prichet herre chere dein
[91v,01]antlucz nicht von mir vnd von dem
chinde wann ich pin yn groffen for(=)
gen dauon hilff mir palde Sand
anfhelmus {prach Sag mir liebew
ffrawe warvmb pitt er unfer fraw
{prach das tet er durich dreyerlay
hande fache / Dew erfte fache ift

das er gar czarter natur was vnd yn
gar czertleichen geczogen hete vndt
das er ainer maget {un was dauon

tet ym {ein marter vil defter wirfer
Die ander fach ift das yn fein grofle
vorcht. darczw twang das ym
pluetiger {ways aws feinem leybe

drang das es auff die erde flos



wann er der ware got was der

alle ding wol ways do wefte

er auch fein marter alle wol vor
[92r,01]wie ym gefpotet folt werden vndt
ange{pyben geftoflen vnd geflagen
vnd wie ym mit fal{che {olt werrden
vertaylt vnd lafterleich erfterben

an dem chrawcze vnd was er von
yefleichér marter fmerczen vnd pittri(=)
chaid folt leyden wann er das al(=)

les vor wol weft dauon petet er

wann wie der dieb ways das er
{terben fol So ym wirt vertaylt

So emphindet er doch vor nicht

des fmerczen Ee das man yn hen(=)
get an den galgen Do emphant

mein liebes chindt den {fmerczen
allen vor der marter aller d<i>e er
leyden wolt die fache er wol

weft das die iuden chain parmm(=)
[92v,01]herczichaid vber yn heten / vnd
er pat {einen vater das er yn

der marter vberhueb vnd doch

{einen willen nicht anfehe Sunder
{eines vaterleichen willen / Do fant
ym fein vater ain engel von hymml(=)
reich der yn {terkchte vnd {prach

zw ym Pift veft vnd {tarich wan

dw 16feft alles menfchleich geflacht
Darnach {tund er auff vnd gie

zw {einen iungern Do waren {j en(=)
{laften von layd vnd von vbrigen
truwren do {prach er czw yn mocht
yr nicht ain weyl mit mir wachen
Sacht yr nicht Er eylt vil palde

der mich hin wil geben vnd czw



hant cham iudas mit ainer groflen
{char der iuden und do er nahent
czw ym cham Do f{prach er zw
[93r,01]den iuden ir czwen {ind gar geleich
aneinander ihefus und iacobus

{einer mumen fun den man da hay(=)
{et feinen bruder vnd chan vil ch(=)
awm ainen fur den andern erchen(=)
nen dauon wil ich ewch ain czaichen
geben ze welhen ich chwile der ift

es den habt vafte vnd fuert yn
gewerleich vnd do er pegegent nchen
Do gie mein chind gen yn vnd
{prach czw yn wen f{ucht yr Sy
{prachen Jesum nazarenum Do sprch
mein chind ich pins / Do vielen

fy auff die erde Do {prach er aber
seyt yr mir fuchet / {o lat die

gen die mit mir {indt darvmb

das die gefchrifft erfult werd

Quod dedisti michi non perdam
[93v,01]Das {pricht vater die dw mir geben
haft der han ich chainen verloren
vnd do mein [[chind]] das gefprach do gieng
iudas dar vnd chwit yn Do {pich
mein liebes chind zw ym will du

des menfchen chind yn den tod
geben mit dem chufs und zehant
viengen {y mein liebes chind Do
czoch Sand peter {ein {wert aws

und {lueg des Obriften ffurften
knecht ain or ab Do {prach Sand
anfhelmm Sage mir liebe ffrawe
gelchach chain czaichen mer an
{einer vankchnuffe Maria {prch

Ia mein chindt pot {ein hant dar



vnd macht yn gefunt vad {prach

czw Sand peter Stoz dein fwert

in dein {chaid wann alle die mit
[94r,01]{werten fechten die werdent von
dem Swert erflagen oder wanftu
nicht das ich meinen vater mocht
erpitten das er mir {fandte <mer> dan
czweliff {char der engel vnd zehant
fluhen feine junger alle von ym

das nyemand pelayb 1

Anfhelmus {prach Sag mir

liebe ffraw wer dw pey ym

unfer ffrawe {prch Nayn ich / Er {fprch
warvmbe lieftw das vnd er dir

doch fo herczenlieb was Unfer

ffraw {prach Es was nacht vnd

was vaweypleichen das die
iwnkchfrawen auff der {traffen
giengen 11

Anfhelmus {prach wo were

dw unfer ffrawe {prch ich
[94v,01]was in meiner {wefter haws iohannis
der fein fun was 191

Anfhelmus {prach wo was der

pot der dir die mare faget

wie es vmb dein chind ergangen
were* Unfer frawe {prach da chomm
die iunger alle mit groflem gefchray
vnd mit iamerleichem layd Undt
{prach zw mir owe rayne muter

vnd ffraw dein herczenliebes chint
vnd getrewer maylter ift gefangen
vnd ift von vns gefurt gepunden

vnd wiffen nicht wo er hinge(=)

furt ift oder ob er geflagen ift

Anfhelmus {prach Sag mir ray(=)



ne ffrawe wie gros was dein
vngemach vnd dein heerczen not
unfer fraw {prach wie wol ich

weft das menfchleich geflacht
[95r,01]von ym {olt erloft werden Doch
von muterleicher natur vnd lieb do
gie Symeonis {wert durich mein
hercz als er mir do hiet gefayt do

er mein chind emphie yn dem
Tempel 1 Anthelmus {prach O
czarte ffraw wo wardt dein chind
hingefurt vn{zer ffrawe {prach aws
dem gartten do er inne gefangen
ward durich ain tal das hayffet
iofaphat cze Ierufalem yn der f{tat
durich das guldein tor durich das
er her aws was gegangen yn

aynen pallaft der {tind pey des
ffurften hawfs der da hiefs an(=)
nas Do entczunten {y ain fewr

da chomen dar die ewarten vnd

die {chreyber vnd die pharifey
[95v,01]Die fampten {ich alle yn den pall(=)
aft Do fraget der ffurfte annas

vil von feinen iwngern vnd von
{einer lere Do antwurtet ym mein
liebes chind vnd {prach ich han
allczeit offenleich geredet was fra(=)
geltw mich ffrage die es habent
gehort die wiffen wol was ich han
gefagt Do er das do het geredet

Do flueg yn ain amptman des furften
gar vnparmherczikleichen an ain
wange und {prach dw folteft dem
piifcholff pas antwurtten Do {prach

mein liebes chind gar fenfttikleichen



als ein {chaffel czw dem der yn

het geflagen han ich vbel geredt

das peczewge han ich aber wol ge(=)
redt warvmb {chlachft dw mich
[96r,01]Dann {o namen {y yn vnd verpunden
ym fein augen das man doch chay(=)
nem dieb tut E das ym vertaylt

wirt vand {potten fein alle nacht

vnd {pyben ym vnder {ein antlucz
vnd giengen hinder yn vnd {lugen
ym auff den hals vad {prachen
Weyflage vns der dich geflagen

hab Nw was iohannes chomen

czw meinem chind yn das hawfs
wann der herre Annas erchande

yn wol Do nam iohannes petrum
vnd furt den auch yn das haws

Und do petrus czw der twr ein(=)
gieng Do f{prach ain dieren czw

ym die huetet der twr Dw pift

auch des men{chen iunger Do law(=)
gent petrus dreyltund vnd fwur
[96v,01]das er yn nicht erchant vnd yn
nye het gefehen do er fein czw

dem dritten mal verlaugnet cze(=)
hant chrat der han Do fach mein
chind petrum gar trawrikleichen

an Do gedacht petrus an das

wort das er ym vor het gefagt

Ee das der han czwir krat So

haftw mein dreyftund verlaugnet und
er gie aws dem hawfe vnd waynte
gar pitterleich Do {prach fand
anfhelmus wo ware dw liebe

ffrawe do dicze alles gefchache

vnfer ftrawe {prach do mir die



iunger feyten das er gefangen wer

do czittroten mir alle mein ge(=)
lyder vnd gie aws palde vndt

maria magdalena mit mir vnd
giengen czw dem Tempel dapey
[97r,01]{tund nakchend des pifcholff an(=)
nas hawfs do hort ich ain michel
geprechte yn dem hawfe do war

ich gerne einchomen das ich gefehen
het wie es meinem chinde ergange
were Do wolt man mich nicht laffen
Do gewan mein hercz gar ein
pitterleiches layd vnd {tund vor

dem hawfe vnd waynte herczen(=)
leichen fere Und {prach herczen(=)
liebes chind ein {piegel meiner augen
wer get meynen augen wafler

das ich gewayne vnd geklage

den mort den man an meinem herrczen(=)
lieben chind peget Do gie maria
magdalena vmb das haw{s hin

vnd her ob fy yndert ein venfter(=)
lein funde das sy mein chind ge(=)
[97v,01]{ehe yn feinen noten Do horte fy
das petrus meynes chindes drey(=)
{tund verlaugnet het da wolt yr
geproften sein yr hercz von iamer
das der furft vnder den czwelffe

{ein verlaugende vnd {prach mit
ainer iamerleichen {tymme Owe
lieber Jesus wie lange {ol hewt

dein pitterleiche marter werden
Oder wie fol es dir ergen Seyt

der dein hat verlaugnet der ain
hawbt vnder deinen iungeren was

mein lieber herre Jesus Nw



wil ich dein doch nymmer verlaugen
ich {tind vnd lufendte vnd hort
allen den spot vnd alle die {le(=)

ge vnd {toffe die man ym tete

vnd das petrus meines czarten
chindes dreystund verlaugnot vnd
[98r,01]was man des nachtes an ym pe(=)
gie do {prach ich czw Sand petrus
mit groflem iamer Owe peter

was tut man meinem chinde oder
wie ift ym do {chray petrus

mit iamerleicher {tymme vnd mit
pittern czahern vnd {prach czw

mir Owe rayne fraw mueter

da slecht man dein chindt vndt
{toffet es an alle parmmherczi(=)
chaidt vad pegynnet allerder(=)
handen {pot mit ym das fy {ich
erdenkchen chwnden oder mugen
vnd ift fein antlucz als lafter(=)
leich ver{pyben das man chaum
chan gemerkchen Ob es aynes
menichen antlucz ift vad do er

mir das gefayt Do floch er

yn ain holen {tain vnd verparg
[98v,01]{ich der hies Gallicam<tus> vnd chom
nye heraws huncz mein chind er(=)
{turb an dem chrawcze Do sprch
anfhelmmus Sag mir rayne magt
wie was deine herczen do dw das
alles hort unfer ffrawe {prach do

gie Symeonis fwert czw dem dritten
mal durich mein hercz anshelmus
{prach wie gie es darnach unfzer
frawe {prach do frue war do fur(=)
ten fy yn aws des furften hawfs



der hyes Cayphas do fach ich

mein chind gefangen furten do lieft
ich dar recht als ein lebin tat

der yre chind genomen werdent

do fach ich das fein mynnikleiches
antlucz als gar entort vand ge(=)
vnraynigt ward do gehabt ich

mich gar I<a>merkleichen vnd {prch
[99r,01]czw ym Owe mein czartes vnd
mein ayngeporens chind wie
iemerleich dein antlucz ift ge(=)
{talt des {ich mein hercze het
gefrewt vil dikche wann ichs

ansach vnd lieff do vil palde

dar vad wolt yn haben vmb(=)
fangen da wolt man mich nicht
laffen auch ftyes ainer hin der

ander her vad ward mit pofen
worten vnd mit stoffen alfus
vertriben Do ward der czw(=)

lawff von den liwten als do

man von recht dieb vnd moérder

wil verderben vnd do er fur ge(=)
richte cham do ftund er als

ein vnfchuldiges lempplein das
{einen mund nicht aufftat So

man es toten wil vnd fein ant=
[99v,01] tlucz was als lafterleich verfpiben
das es nicht anders geschaften

was wan als aines awfleczigen
Darnach funden {y auff yn falfche
geczewgen die sprachen er wer

ein {torer der Ee vnd der gepot

vnd hiet die lawte mit falfcher lere
pechert Da chomen aber czwen ge(=)

czewgen Die {prachen wir hortten



das er {prach ich wil den Tempel
nyderprechen vnd wil yn yn

drein tagen widermachen dz hat

er gefprochen von dem Tempel den
der Salomon het gemacht Do
{prach der pifcholft Cayphas czu
ym Sag mir ob dw feyft der

ware gotesfun Do antwurt

ym mein chind und {prach Sag

ich vw das So gelaubet yr mir
[100r,01]{ein nicht frag aber ich ew So
antwurt yr mir nicht doch fag ich
ew worleich ir werd des men(=)
{chen gotesfun {ehen pey der ze(=)
{em {einer gottleichen chrafft vnd
chumpt herwider yn den wolkchen
des hymels Do {tund der pifch(=)
olff Cayphas auff vnd czarte {ein
gewant vnd {prach czw den iuden
was pedurffen wir mer peczeugen
er hat doch felbs verlehen Do
{chryren {y alle miteinander vnd
{prachen Er ift des todes wol {ch(=)
uldig und so ich die vrtayl er(=)
horte Do gie czw dem dritten

mal Symeonis {wert durich

mein hercz vad vor pitterleiche(=)
layd vnd forgen <etcetera> 1l
[100v,01]Do {prach anfhelmus Owe liebe
frawe vnd maget wie ergie es

ym Darnach vnfer frawe {prach

Do fvrten {y yn fur den Richter
Pylato vnd was gepunden Das
volkch cham alles gelawffen vnd
{chryren alle geleich Tolle tolle
crucifige eurn Nym hin Nym hin



nd chrawczigt yn vnd huben ym
auft das er gefprochen hiet Er
wer gotes fun Und hiet ver(=)
poten das man dem Chayfer
czinfs nicht folde geben Do pe(=)
gunde yn pylatus fragen von
{einem chwnigreich vnd {prache
piftw der iuden chwnig Do
{prach mein chind czw pylato
{pricheftw das von dir felben
oder hat dir yemand von mir
[101r,01]gefagt Do {prach pylatus pin
ich danne ain iude dein geflacht
vnd die pifchoff habent dich mir
geantwurt was haftw getan

Do fprach mein chind mein
reiche ift nicht von difer welt
mein diener hulffen mir das ich
nicht den iuden wurd geantwt
Do f{prach pylatus fo piftw

doch ein Chwnig Do sprach
mein chind dw hafcz gefprochen
wann ich pin ein chwnig vndt
pin darvmb geporen vnd pin
auft dicz erdtreich chomen das
ich ein geczewg fey der war(=)
haydt wann der von der war=
haidt ift der hort mein {tymme
Do fprach pylatus was ift
[101v,01]die warhaidt wann der von der
warhaidt ift der hort mein {tymme
Do fprach pylatus was ift die
warhaidt do Swaig mein chind
vnd wolt der frage nicht mer
antwurten wanz hiet er ym die

warhaidt gefagt So hiet er yn



vil leicht von den tode erledigt
vnd ware menfchleich chind nicht
erloft vnd do iudas erhort das

er verdampnet was do gerawe

yn der chawft vnd gie hin czw

den iuden vnd pracht yn die pf(=)
ennyng wider vad {prach czw yn
ich han gesundet vnd han das
rechte pluet hin gegeben Do
{prachen die iuden was get vns

das an Do gieng iudas hin

vnd warft die dreyflig pfenning
[102r,01]yn den tempel vnd gie von yn
vnd erhenget fich felben / Do
dicze gefchach / Do gye pylatus

zw den furften vnd czw den {ch=
reybern vnd czw dem gemaynen
volkch vnd {prach ich han chain
myfletat an difem menfchen funden
damit er den tod verdient hab

Die iuden {prachen er hat das
volkch verchert mit feiner lere von
galylea hat er angehebt vncz

her vnd pylatus hort das er

von galylea was Do herodes
chwnig was do fand er mein

chind czw herode das er yn ge(=)
fach wann er da yn der {tat was

cze ierufalem vnd horte auch

fagen das er lange pegert hat
[102v,01]mein chind zw {fehen vnd wolt
fich auch verfinen mit herode
mann {y waren lange veint anein(=)
ander Und do herodes mein chind
gefach do was er fro wann er {ein

von herczen gert das er ym ain



czaichen tet Er fragt yn dikche ob
er das chind were das fein vater
herodes gernn erflagen wolt haben
vnd von feinen {chulden fo vil chinde
tote do er yn {uchte vnd ob er der
were der lazarum lebentig machte
vnd auch der wittiwen yn der f{tat
lamen und die plinden machte
gefehen vnd manigerhende frage
Do wolt ym mein chind nicht
antwurtenzn Do pat yn herodes
das er awer ain czaichen vor ym
tat Er wolt ym {ein Chwnig(=)
reich halbes geben mein chind
[103r,01]Sprach aber nicht Do {tunden
die vnd fagten vil dinges von

ym damit {y ym vngelympffen
geben Do herodes fach das mein
chind chain czaichen vor ym wolt
tun Do verfmacht er yn vnd alles
{ein volkch mit ym vnd hyes ym
ain weyfles gewant anlegen

vnd fandt yn wider czw pylato

alfo ward pylatus vnd herodes

des tages verfunt vnd pylatus

weft wol die groffe veint{chaft

die dy iuden heten gen meinem
chinde Da vorcht er das {y yn
erflugen Ee das er widercham

zw von herode vnd hies gewaftent
lawt mit ym geen die {ein

huten vor der iuden vnd do

mein chind wider cham czw
[103v,01] pylato Do ruffte pylatus den
iuden vnd {prach ir habt mir

difen menfchen czwpracht als



einen verrater vnd vercherer des
volkches nw vinde ich chain f{a(=)
che an ym damit er den tod ver(=)
dient hab in aller der chlage da
mit yr yn geruget habt Nach

der Chwnig herodes vindet chain
fache an ym ich wil yn czuchtti(=)
gen vnd wil yn laffen gen Do
schryren fy vafte das er barba(=)
bam lieffe der was ain {chacher
vnd was gefangen vmb ain
manflacht vnd mein chindt
hieffen sy chrawczigen Do sprch
pylatus czw dem dritten mal

ich vinde chain {chulde an im
auch wil ich yn fleyffikleichen
[104r,01]hayflen {chlagen mit gayflen
vnd wil yn dann laffen die iuden
{chreyren alle vafte chrawczigt

yn und do pylatus an dem
rechten fas do fand fein ffraw

zw ym vnd {prach Dw halt ni=
cht ze {chaffen mit difern menfchen
ich han hewt vil erlyten von

ym in dem {lafte Nw gedacht

vil wie er der iuden fraydich(=)
aidt mocht geftillen vnd hies
meinem chind fein gewant ab(=)
cziehen vnd hies yn {lahen

als {eer das von der {chaydel
huncz auff den fafs nicht gan=
czes an yn was Nw was die

Sawle daran er gepunden was

als gros das ym wol feiner
[104v,01]{pannen aine gepraft das er nit

mocht vmbgreyffen do namen



fy ftarche ryemen vnd pvnden
ym die an f{eine hende vnd czw(=)
gen die zwfamen vnd {lugen yn
alfo fere das ym yn ainer chlaynen
{tundt das pluet vbergoz allen
{einen leyb das er was fam ein
roten pfeller an hiet gelaydt

vnd der anplikch {eines czarten
leybes was nicht anders wann

als man einen iamerleichen velt(=)
menfchen anfahe Darnach en(=)
pant yn pylatus der Richter ab
der Sawle vnd legt ym ain ge(=)
want an von pfelle vad machten
chron von dorn vnd faczten ym
es auff fein hawbt vnd chnyeten
fur ym vnd {prachen pis ge(=)
[105r,01] gruefst chwnig der iuden vndt
{lugen ym an fein wange vnd

auff fein hals vnd die chrone dy
ym herodes aufffaczte vnd pyla(=)
tus hin wider fandt Damit chrot
man noch alle romifch Chwnig
Die dornenchron was von merdornn
Die {ind als {charft das {y nye(=)
mand mit ploffer hant getorfte
angreyffen Sy muften nemen
lange {tebe damit sy y yn {ein
haubt drukchten das ym das
pluet alles {ein antlucz peguzz

Do Nam yn pylatus alfo chronten
vnd alfo pluttigen vnd fvrt yn

fur die iuden vnd {prach czw yn
Secht ihefus ewr Chwnig vnd

Do {y yn erfahen do genugte fy

nicht aller der fmahe die sy ym



[105v,01]erputen vnd aller der marter die er
erlyten het / Si gedachten nicht dz

er {o manigs czaichen vor yn het

getan das er die plintten macht
gefehen die toren horent die {tum(=)
men redent die awfleczigen rayne

die waflerfuchtigen gefunt / Die chrum(=)
pen gende Die toten hies er auff(=)
{ten vnd funffrawfent menfche

{peyflet er von funff proten vnd von
czwain vifchlein vnd andre grofle
czaichen tet er vor iren augen der
hetten fy vergeffen vnd {chryren auff
yn fam auff ainen morder / und {prchen
czw pylato krawcziget yn pylatus

{prach Nempt yn hin vnd chrawczi(=)
get yn nach ewr lere Do {prachen

Die iuden man fol yn toten nach
vnfern rechten wann er hat ge(=)
{prochen Er {ey gotes fun Und
[105v,01] pylatus das erhort Do ercham
er vnd gie yn das dinkchhawfs

vnd Nam mein chind vndt {prach

czw ym wannen piftw do wolt er

ym nicht antwurten do {prach py(=)
latus wildu mir nicht antwurten

way{tu nicht das ich gewalt dich

zw laffen oder czw chrawczigen Do
{prach mein chind dw hieteft chain
gewalt vber mich Er wer dir dan

geben vnd dauon hat der vil mer

{funde der mich dir geben hat danne
dw vmb die rede het yn pylatus

gern laffen Do {chryren die iuden

yn groflem czoren vnd {prachen

czw ym wie dw yn laft So pift



dw nicht des chayfers frewndt

vnd do pylatus erhort das {y ym
drotten auff {feinen herren den
chayfer czehant do nam er
[106v,01]wafler vnd twug feine hendt Und
{prach ich pin recht vnichuldig

auff difes men{chen tod vnd an
feinem pluete do {chryren die iuden
vnd {prachen Sein pluet chom vber
uns vnd vber vnfre chind vndt
{chryren ye mer ye mer das er yn ch(=)
rawczigen hies do gefigten die iuden
pylato an vnd hies barrabam ym of(=)
fenleich vnd geben vrtayl vber mein
chind Und fprach ich vrtayl vber
Jesum nafarenum das yr yn fullt toten
eines lefterleichen todes an dem
chraucze Anfhelmus {prach Owe
czarte ffrawe wie was deinem herczen
do dw horte die vrtayl geben Unfer
ffrawe {prach Do gie fymeonis

{wert ze dem vierden mal dvrch
mein hercz vil mer dann ob die vrtayl
[107r,01]vber mich felbs wer gegeben
ANfhelmus {prach Owe herczen(=)
liebe ffrawe wie ergie es dir

darnach Unfer ffrawe {prach Si
namen mein chind vnd furten es

aws der {tat cze ierufalem do fy
chrawczigen wolten vnd legten ym
das chrawcz auft dem rukgen vnd

das was fvnfczehen {chtch lankch
Do hiet er alle nacht vnd allen

den tag fo vil not erlyten das

er das chrawcze nicht mocht ge(=)

tragen Do pedrungen fy ainen



andern man der was gehaiffen
Symon der pecham yn auff dem

weg das er meinem lieben chinde
das chrawcz muft nachtragen

vnd das fy von chainer parmunge
wann das {y wol weften das fy
[107v,01]von rechter chrankchaid nicht mo=
chten getragen 11

ANfhelmus {prach gie ym

nicht vil lawte nach Unfer

frawe {prach Ia ym lieffen

nach armm vnd reich weib vnd man
alte vnd iunge Und vil frawen gie
ym nach die yn vil pitterleichen
chlagten vnd herczenleichen wayn(=)
ten im gie auch vil lawte nach

die auff {chriren als auff ainen

dieb den man czw dem galgen furt
vnd lieffen auch chlayne chindel
nach die namen horcz vnd wurffen
auff mein chind vnd vnder fein an(=)
tlucz Da chert {ich mein chind vmb
gen den ffrawen die mit ym waren
yn groflen leyden die vimb yn
wayntten Do {prach mein liebes
chind czw yn ir lieben tochter von
[108r,01]ierufalem waint nicht vber mich
waint vber ew vnd vber ewre

chind das {y das horez vad die

{tayne an mich werffent wannn

es choment noch die tag das fy
werdent {prechen Salig findt die
leybe die nye chind getrugen vnd
{alig {ind die pruft die nye chind
gefaugten Si werdent czw den

pergen {prechen vallet auff vns



vnd czw den puchlen pedekchet
vns Seyt {y das tundt an grw=
nem holcz was gefchicht daine

an durrem holcz als ob er gefprochen
hiet Da nur dife chind erpietent
{o grofes lafter yn ir chintthaidt
was gefchicht dann {o fy chomen
an yr alter vnd furt auch czwen
{chacher mit ym aws Das teten
[108v,01]fy ym cze lafter Und do man yn
mit den {chachern awsfurte

DO ward das gedrenge als grfs
von den lawten die ym nach(=)
lieffen vnd fein {potten das ich zw
ym nicht mocht chomen Do wart
ich vnd maria magdalena cze rat
das wir lieffen an ein ander gaffen
das wir ym furlieften vnd yn
gelehen Se das er czw dem tor
awsgieng Alfo luffen wir yn

ain ander gaffen vnd do wir cho(=)
men czw ainen prwznnen Do
pecham vns mein liebes chind
vnd was {o iamerleich geftalt wer
er nicht mein chind gewefen

ich hiet yn chawm erchandt

Sy heten ym die hende czefamen
gepunden vnd fvrten yn gar vn(=)
geczogenleichen vnd do er mich
[109r,01]erfach an dem wege vor ym {ten
Do naygt er fein haubt her gen
mir Und {prach ach herczenliebe
muter ich dankch dir alles des
liebes vnd alle des gutes das

dw mir haft getan vnd das dw

den tempel meines liebes {o czar(=)



tleichen haft erczogen mit deiner
armut vnd mit deiner arbait vnd
mich an allen meinen noten noch
nye verliefle Dw hilffe{t mir

gerne ob dw mochtest vnd dw
lawfteft mir nach wie ich verfma(=)
cht fey aller welt Und do fy in
firten an die ftat dew da haif(=)
fet locus Caluarie do martre=

ten fy yn vnd die czwen {chacher
mit yn ainen zw der rechten

handt den andern czw der tenkgen
[109v,01]vnd mein chindt enmitten
ANfhelmus {prach Nw fage

mir liebe ffrawe Unfer fraw

{prach dw hore dar ein chlage(=)
mer das doch chain ewangelift
{chreybet Do fy chomen an die
{tat dew da hayft Caluarie das

da fy mein chind hin heten gefurt
vnd was als gar verfmachte

man {chant da hunde vnd hieng
da dieb vnd enthaubt da die
{chedleichen lawte vnd lagen vil
{chedel da vnd was der gefm(=)
ach als grofs das den nyemant
erleyden mocht vad an der vn(=)
raynen {tat layten {y das chind
nyder auff die erden vnd legten
mein chind rukgling darauff

vnd nagloten ym die ainen

hant an das chrawcz vnd was
[110r,01]der nagel alfo gros das er die
wundte {o fere fulte das ain plu(=)
testropft daraws nicht engie

vnd namen fayler vad punten yn



die ander handt als vafte huncz

das die gelyder awseinander
giengen Der nagel was auch fo
grofs dem fy ym durich die ander
handt {legen das auch chain

pluet daraws gie Do Namen

fy aber ftarkche pant vnd punden
ym an {ein fuffe vad czugen yn

vnd dantten yn als fere das

die gefchreifft erfullt ward an

dem pfalmm Dinuerauerunt omina
offa mea Sy hetten yn als fere
gelpannen das chain gelid was

an allem feinen leyb man hiet

ym es funderleich geczelt dvrich
[110v,01]fein haut Und do fy yn alfo fere
gepunden do faczten sy ym ain

fufl auff dem andren vnd flugen yn
ainen nagel durich pede fuzz der
was als grofs das ym das plut

nicht macht heraws flieflen von

der groffe des nagels vnd do

ich die groffen hamerfleg erhort

do was dew weyflagunge erfullt

als dauid {pricht <a>n dem falter /
audi filia et vide / Recht als er
{prache hor tochter die pitterleichen
hamerflege vnd fich die manigfal(=)
tige not an die ich layde an hen(=)
de vnd an fuffen vnd an allem
meinen leyb vnd do ich die groffen
hamerfleg erhort do gie Sy(=)
meonis {wert ze dem funften

mal durich mein hercz Do nomen
[111r,01]sy das chrawcz vnd huben es auff

mit meinem lieben chind do was



das chrawcz alfo hoch das ich an
{feine fUfl mit meinen henden nicht
mocht perwren Owe des Iamer(=)
leichen anplikches den ich do fach
vnd do er auffgerichtet was an

dem chrawcze von der {ware fey(=)
nes heyligen leichnams Do prachen
ym die wvnden auff an den hen(=)
den vnd an den fiffen vnd ran

das pluet von ym als ob es

von vier prwnnen gienge Nw

het ich ain gewant an als do ge(=)
wonhaid was in dem lande das
ffrawen trugen das gewant wz

also gemacht das es das haubt

vnd allen feinen leyb pedekchet vnd
was als weys als ein leynein tuch
[111v,01]vnd dasfelb gewant was alles rot
von {einem plut das auff mich

ran Sandt anfthelmus {prache

Owe liebe fwefter firawe wie gie

es darnach Unfer ffrawe {prache

Do sy gechrawczigten yn do tayl(=)
ten sy fein gewant vander {ich Do het
mein chind ainen rokch den wolten
sy nicht czerprechen vnd {prachen
wann er gancz ift wir {ullen ainen
16z werffen welhem er ganczer
peleyb Das gefchach darvmbe

das die gefchrifft wvrde erfullt

als an dem Salter der weyfage
Diuiferunt {ibi veftimenta mea

et fuper veftem meam miferunt
{fortem Das {pricht mein gewant
habent {y vnder fy getaylt vad

auft mein chlayd habent {y das



[112r,01]16z geworften vnd hyes pylatus
{chreyben vber das chrawcz mit
dreyerlay {prache Kriechifch Ebray(=)
ifch vnd lateynifch ihefus naza(=)
renus rex iudeorum Das mutte die
iuden vnd {prachen warumb haftu
gelchreiben der iuden Chwning /
Dw folteft haben geschriben das

er {prach Er wer Chwnig der iuden
Do f{prach pylatus das ich han
gelchreiben das han ich gefchreiben
Darnach giengen sy fur das chr(=)
awcz vnd wurffen yr hawbter

gen ym auff gar {pottleich vnd
{prachen wartet das ift der den
Tempel prechen wil vnd yn

drein tagen widermachen wil

Seyftu gotes Sun {o gee herrab
[112v,01]von dem chrawcze vnd pehalt
dich felben Do {prachen die furften
der iuden vnd die {chrayber vnd

die pharifey gar {pottleich Er

hilfft andern lawten vnd mag

ym f{elber nicht gehelften piftw

nw der Chwnig von ifrahel So

hilff deinem leyb vnd deiner fele vnd
gee herab dem chrawcze dein

So wir dir gelawbig fein

Anfhelmus {prach liebe ftraw

do man fein Spottet als

vil fprach er nicht da wider

vnfer ftrawe {prach Er pat fur

sy vnd {prach vater vergib yn

wann {y wiflent nicht was fy tund
Da {tund auch da gemayn vol(=)

kch vnd fpotten fein vnd pyten



wie es ain ende nam Do
[113r,01]mocht er wol czw mir {prachen /
audi filia Tochter hor die groffen
{chelewort ich ways wol das dw
mich emphienge von dem heyligem
gayft vad dw mich truge geware
maget vnd muter vnd das dw

mich czartleich {peyfte mit deiner
magttleichen {pune vnd das dw
mich liepleich vad mynnikleich er(=)
zuge Do gie Symeonis {wert

zw dem Sechsten mal dvrich mein
hercz vnd dvrich mein feel vnd
dannocht yn allen feinen noten
mocht er das gefpotes nicht hin(=)
chomen von dem {chacher der

pey ym hieng Der {prach czw

ym piftw es chrift So pehelt

dich vnd vns Do antwurttet

ym f{ein gefelle Und {prache
[113v,01]ffurchteftw nicht got Und dw {el(=)
ben yn der verdampnus pift /

aber wir emphahen pilleichen von
den {chulden den tod Do getat

der herre nye chain vbel vnd do

er feinen gefellen geftraftte Do
{prach er zw meinem chind herre
gedenkch an mich So dw chomft
yn dein reich Do {prach mein
chindt czw ym ich fage dir warlich
das dw hewtte mit mir f{olt fein

yn dem reich des vater mein 1
ANfhelmus {prach liebe ftraw

was tet dw do vnfer ffrawe

{prach do ftand ich pey dem

chrawcz vnd Jesus vndt mein {wefter



vnd maria magdalena

vnd waren groffen herczenlaydes

vol ich fach yn hangen vnd leyden
not vnd mocht ym czw chainen
[114r,01]{taten chomen vnd do er mich fach
vor ym fteen yn alfo groflem lay(=)
de vnd Iohannem meiner {wefter fun
in dem er pefundre lieb erczaigte
wann er het yn lieb awsgenomen=
leich vor andern czwolft poten

da wolt er mich nicht vngetroftet
laffen Und {prach czw mir ffrawe
Sich an dein fun Darnach {prch

er czw iohanne Sich an dein muter
Do was es an der {echften {tunde
des tages vndt ward ein groffe
vinfternufle vnd auff die Non

do {prach mein chindt vnd {chray
hely hely lamafabathany das

{prichet mein got warvmb hast=

dw mich verlaffen do {prachen

die das hortten Er ruffet helyam

wir {ullen fehen ob er chom vnd
[114v,01]vnd yn lofe Do weft mein chint
wol das die weyflagung an ym
volpracht ward vnd {prach czw(=)
hant Sitio das {prichet Mich

dwr{t Do nam ainer vader yn ay(=)
nen Swam vns fullte den mit

effeich vnd mit gallen vnd pot

das meinem lieben chind cze trank(=)
chen das er defter ee erfturbe

vnd do er das getrankch Do {p(=)
rach er Confumatum eft Es ift
verczert und {prach vater ich

pevilich dir meinen gayft yn



deyne hendt und do es das ge(=)
{prach do naygt er {ein haubt

vnd {chied fein gottleich fele von
{feinem heyligen leichnam vnd

das gefchach cze nonczeit do
erlafch die Swne vnd verczart

fich der vmbehankch enmitten
[115r,01]czwae in dem Tempel vnd erpy(=)
dempt das erdtreich vnd czer(=)
{palten fich die {tain vnd taten
fich die greber auff vnd erftun=
den vil heyliger lawt die chamen
nach der vrftend an die ftat ze
ierufalem vnd lieflen fich da {e(=)
hen Do f{tund ain herre da pey
dem chrawcz der hies Centurio
vnd ander Ritter die meins chin(=)
des hutten die pylatus dar het
gefant vad do sy die groffen cz(=)
aichen erfahen Do erfchrakchen
fy vil fere aber der Centurio

lobet mein chindt vnd {prach
werleich difer menfch was go(=)
tes fvn Secht wie fich die vier
Element vber iren {chepfter er(=)
parment vnd die iuden wolten
[115v,01] chain parmung vber yn haben do
{tinden auch meines chindes fr(=)
ewndte die frawen die ym nach
waren gegangen vn Galylea

vnd fachen das allesfampt
ANfhelmus {prach het dan(=)
nocht herczenlieben frawe dein
herczen layd ein ende unfer fraw
{prach nayn hort ein chlagleich

mere was noch mordes an mey(=)



nem lieben chinde gefchach an
dem tage do fy mein chindt fo
lafterleichen het getotet derfelb

tag der hayft der Charffreytag

das was an dem andern tag vor
dem Sabatum das was der hoch(=)
czenleich tag den die iuden pe(=)
giengen vnd darvmb das die
leichnamen nicht peliben an dem
[116r,01]galgen an dem Oftertag vnd
do fy den {chachern irew pain
czermyften vnd fy fahen das fy

tod waren Da wolten fy auch
meinem chind fein gepain czerpre=
chen das die gefchrifft wurdt er(=)
fullet die von dem waren ofter(=)
lampp {pricht des Ofterlampes
gepain fol gancz peleyben Do

gie ein Ritter cz<w> der hies lon(=)
ginus der was plint vnd {tach
meinem chinde ainen groflen {pies
durich fein feyten von der wun(=)
den giengten czwen prunnen aj=
ner von pluet der ander von

wafler vnd do ich fach das fy

nicht gemugt aller der marter

die er het erlyten Si wolten

{ich auch an {einem toten leichnam
[116v,01]rachen do was meinem herczen
als we Recht als mir der Spies
durich mein hercz wer geftochen
Do hiet ich gern gewaynt Do

was mein hercz vnd aller mein

leyb als dwrre worden von way(=)
nen vand von grofler chlage vnd

von arbayt die ich erlyten het



payde nacht vnd allen den tag
das ich ainen czaher nicht mo(=)
cht gewainen vnd erczeugen

vnd wa<s> mein {tymme als gar an
mir verdorben das ich ain wort
nicht mocht gefprochen undt

die marter meins chindes gie
dvrich mein hercz vnd dwrch
mein fele und do ich mein

chind nicht gechlagen mochte
mit dem mund Do {prach ich
mit dem herczen Owe mein
[117r,01]czartes mynnikleiches liebes chind
Owe lieb vor allem lieb wo

ift nw mein troft den ich alle
mein tag czw dir gehabt han
mocht mir yemand gehelffen daz
ich fur dich fturb Owe liebes
mein chind vnd do fein fele
{chied von feinem leybe Do fur er
huncz helle vnd ward do grozz
frowden und nam dann adam
vnd Euam vnd alle die {einen
willen heten getan vnd pefloz

die helle das nymmermer chain
{eel darein pechomen mochte
warum mit iren aigen willen vadt
peflos {y mit dreyerhande {16z
mit rechter rewe vnd mit

lawter peicht vad mit gewarer
puefle und wer die {loz czerprecht
[117v,01]der vert darein vad muz ymmer
da peleyben 11

SAnd Anfhelmus {prach Sage

mir rayne ffrawe wie er(=)

gieng es darnach unfer frawe



{prach En gut man hies iofeph
der was von ainer {tat die hies
armathia der was haymleich
meins chindes iunger wanne er
vorchte die juden der gie czw
pylato vnd pat yn das er ym

gabe meines chindes leichnam
das er yn pegrube und {prach
czw pylato ift das dw nicht

palde erlawbeft das man yn
pegrube So verdirbet {fein muter
die raynifche fraw vnd die tw(=)
genthafttig die ye geporen ward
Dew hat als grofle chlage das
[118r,01]fy vns erparmt Do Ruffte pyla(=)
tus dem Ritter Centurio vnd fragt
yn Ob mein chind tod were Do
{prach er Ia vnd fayt ym auch dy
czaichen die davor gefchehen
waren Do nam pylatus gr{ls
wvnder das er {o {chier tod was
vnd {chueff mit iofophen das
man mein chind pegrube Nach
allem feinem willen / 1

NV merkche anfhalm ein
klagleiche mer do iofeph

mein chind ab dem chrawcz nam
do {tund ich vnd wartte fo ym
fein arme erledig wvrden das

ich fy emphienge und do ich

fy emphie do drukchte ich fey
an mein hercze vnd chuffte fy
mit groflem herczenlayde vnd

do er ab dem chrawcze ward
[118v,01]genomen do legten {y yn nyder auff

die erden neben dem chrawcze



do viel ich palde nyder vid Nam
yn in mein {chofle vnd {prache
mit groflem herczenlayde czar=
tes mein chind was troftes {ol

ich nw haben So ich dich toten
vor mir {ihe Do cham iohannes
ewangelift vnd viel auff {ein

pruft vnd auff fein hercze vndt
{chray ain jamerleiche {tymme vnd
{prach Owe auft dem herczen
rubte ich nachten ob dem tifche
vnd trankch daraws vnfagleich
{uffichaidt Owe nw emphach

ich vnfagleich pittrichait Do
cham petrus gelauften vndt

chlagt mit groflem layd vnd iamer
vnd waynte vafte das er ver
[119r,01]fein verlaugent hette vad chlaget
yn awflermaflen fere und {prach
Owe troft vor allem trofte wer

{ol mich vervnfchuldigen vor
Symon der mich fchuldig gab

vnd mich dein czarter mundt vn=
{chuldig macht vor allen meinen
funden Owe wer fol mein vor(=)
{precher fein gen meiner fwefter
marthan gen der dw mich ver(=)
{prache Owe die raynen fuffe die
ich wafch mit meinen czachern
vnd dw mi<r> des wol gunde Owe
der Edlen fufle die ich trukchent
mit meinem hare Da chom iacob
meiner Swefter Svn der {prach
mit grofler chlage Owe lieber
herre mein / wie ift dein wunni(=)

kleichs antlucz ym felben {o vnge=



[119v,01]leich worden vnd aller dern welt
leyb {o iamerleich durichmartert
wann von der {chaidel huncz an
die verfen ift nichts ganczes an
feinem leybe pelyben Es fey
iamerleich verfert Owe herczen
lieber mein mayfter geftern wz
dein mynnikleichs antlucz dem
meinen geleich wer mag nw ge(=)
{prochen das ich dein bruder fey
wann dw pift mir vil vngeleich
worden vnd von herczenleicher
chlage fwur er das er nymmer
wolt enpeyflen Ee das mein

chind erftinde von dem téde

das gefchach Er was an effen

vnd an trinkchen huncz an den
Ofterleichen tag Do erfchain

ym mein chind funderleichen
[120r,01]Do er an {einem gepet lag Vndt
{prach czw ym iacob bruder mein
{ftand auff vnd enbeyfs des
menichen chind ift erftanden von
dem tode Die andern iwnger cho(=)
men alle gelawffen mit grflem
gelchray vnd chlagten alle mit
manigfaltigen czahern vnd mit
groffem iamer das {y von ym ge(=)
lawffen waren vnd nicht mit

ym in den tod gangen waren und
do ich vnd die iwnger pey yn
faffen mit groffem iamer do er(=)
frawd vns mein chindt mit

der erften frawde mach feinem
tode Sein leyb der wor vnfer

totter lag ward als wunniklich



vnd als {chon als ob er nye {lagen
[120v,01]oder wvnden hiet erlyten von
chainer flacht arbait wann nwe

die fvnft czaichen pelyben offen
vnd gancz die wil er an dem
iwngften tag czaigen aller der

welt dauon gewunnen wir gar
groffe frawd vnd do man yn

wolt pegraben do het ich {o grflen
iamer do ich mich von ym f{chai(=)
den folde das ich yn vmbvieng
mit allen meinen chrefften vndt
het yn gerne gehabt do nam

mich iohannes vnd wolt mich
dannenfueren Do {prach ich zw
ym Owe iohannes lieb<er> Ohaym
mein den ich lebentig nicht
gehaben mag So la mir yn

doch toten Oder hilff mir daz

ich mit ym pegraben werde
[121r,01]Do {prach Sand iohannes Owe lie(=)
be ffraw vnd muter nw waift

dw doch wol das es nicht mag
gelein das menfchleich chindt

an deines chindes tod erloflt
wvrde vnd alfo namen sy mein
chind wider meinen willen vnd
trugen yn czw dem grabe vnd

do fy yn darein legten do viel

ich auff das grab vnd hiet an(=)
ders nicht gert wann das man
mich pey meinem chinde hiet
laffen Do nam mich iohannes

vnd wolt mich dannenfueren

Do {prach ich mit groffem

layde Owe lieber {un iohannes



la mich genyeflen der trewe

der dir mein chindt erczaigt

in feiner iungften not do er mich
[121v,01]dir gab zw ainer muter vnd dich
mir zw einem chinde vnd dauon

la mich nicht {chaiden von meinem
lieben chinde wann ich gernn mey(=)
nes endes hie erpeyten wil Do
wurden alle die da waren way(=)
nendt vnd nam mich iohannes
wider mein willen vnd furten

mich yn meiner {wefter {einer mu(=)
men haws und do die lawte

fahen das mein gewant fo rot

von pluete was das von meinem
chinde auft mich gefloffen wz

do hetten {y groffe parmung

vber mich und {prachen Owe

wie groffer gewalt ift yn difer

{tat hewte gefchehen an der
wunnikleichen frawen vnd an

irem chind alfo pelayb ich
[122r,01]in meiner fwefter haws vndt
von groflem herczenlayde het ich
chain chraftt So ich fazz {o wolt

mir fein geproften So ich {tund

So viel ich wider nyder So ich

lag fo was mein hercze pey

meinem chinde yn dem grabe

vnd war gern auffge{tanden

So en mocht ich von rechter
krankchaid vnd waynte vndt

hette groffen iamer nacht vnd

tag mich chunde iohannes

nicht getroften noch mein fw=

efter Noch maria magdalena



die von der liebe meines chin(=)
des pey mir was mich chun(=)
den alle mein frewndt noch

alle die mich fahen nicht
getroften vnd werden die wort
[122v,01]an mir erfullet die ieremias
der weyflag vor gefprochen het
plorans plorauit in nocte et
lacrime eius in maxillis eius

das {pricht Sy waint tag vnd
nach vnd waren die czaher an
iren wangen vnd chund fy nye(=)
mad getroften von allen iren
frewndten 11

Awe anfhelmus hore ein

grofles herczenlayd do

mein Swefter vnd maria
magdalena fich peraytten

mit edler {albe vnd wolten

gen czw dem grabe das fy mein
chind falbten do mufte ich von
rechter krankchaidt dahaym
peleyben das tet mir als

we das es vnfagleich ift
[123r,01]wann mir viel ain herczenlaydt
auff das ander doch was mein
herczen {tat pey ym vnd gedacht
an fein czartes antlucze das ich
{o dikche froleich het angefehen
vnd an {eine weyfe wort die

von {einem gottleichem munde
dikche waren gefloflen vnd ge(=)
dacht wie er verratem wardt

von feinem frewndte vnd was

er {leg vnd {tofle het emphan(=)

gen vnd vil gefpottes do er



gefurt ward in des pifcholffes
haws vnd wie fein petrus het
verlawgent vad wie er vor ge(=)
richte {tand vnd wie grofles
gelchray auff yn was vadt

wie {ein herodes gefpottet het
[123v,01]vnd wie lafterleichen er mit den
mordrern awsgefurt was vnd
wie ym {eine chlayd abgeczogen
wvrden vnd gedacht an dew
groflen hamerflege do ym die
nagel geflagen wurden durich
hende vnd durich fuffe vndt
wie er getrenkcht ward do er
mit grofler {tymme {chray Mich
dwrftet das was nach der
men{chaidt Do gaben {y ym
effeich vnd gallen cze trinkchen
vnd das fy dannocht nicht ge(=)
nugte {eines grymmen todes

Si rachen fich an {einem toten
leybe vnd ftachen ym ein {per
durich {ein feyten vnd do

dicze alles gedacht Do {prach
ich mit ainer iamerleichen
[124r,01]{tymme Owe mynnikleicher fuffer Jesus
got vnd menfch {cheppffer vad
herre aller creatur wie rechte
pitterleichen dw von den men{chen
ertotet pift durich der willen
dw die menfchaidt empfienge
noch wer der chain hymel noch
das erdtreich noch das mere
vnd das abgrunde yn nicht
pegreyffen mag der leyt pe(=)

{loffen yn ainem f{tayne vndt



von dem alle creatur lebent vnd
die vier element yr frucht ha(=)
bent vnd yr {chein vnd von

dem die totten werdent leben=
tag vnd der die engel vndt

hymel pefchaften hat vndt

das liecht hat gemacht der
[124v,01]leyt in ainer vinfter vnd yn
ainem pefloffen grabe Owe der
ewige vnd der todleiche got

der darvmb menfche ward das

er die verloren menfchen wider(=)
precht der macht feiner chindt(=)
haid nicht genyeffen do er lag

an meiner prufte in fuchte hero(=)
des das er yn {luge Owe wie
andechttikleich vndankchparleich
fy yn habent erhangen durich

der willen er auff diczes erdtre(=)
ich cham vnd guttleich mit

ym wandelte und die toten
erkuchte vnd die fiechen ge(=)
{funt machte vnd yn alle czeit

gute werich erczaigte vnd do

ich alfo yn grofser chlage was

vnd mein {wefter vnd maria
[125r,01] magdalena mein chint fuchen
vnd mich yn dem hawfs lieflen
zwhant cham mein chindt mit
alfo groffer herfchaft vnd mit
vnfagleicher frawde vnd was

fein antlucz vnd aller fein leyb

als wunnikleichen geftalt vnd

als {chone vnd als durichlau(=)
chttig als der weyflag {prcht

Speciofus forma Ecz {pracht



Er was der {chonift vnder

allen menfchen chinden vndt

do er als gewalttikleich mit

{o groffer herf{chafft erfchein

do fach er mich an als wun(=)
nikleich vnd guttleich an

das alles des laydes vergafs

das ich ye von ym gewann
[125v,01]vnd gruffte mich liepleich vnd
czartleich vnd {prach zw mir Ge(=)
gruffet feyftw muter vad magt
gelegnet vnder allen frawen la dein
groffe chlag wann dein chind ift
erftanden von dem tode dauon la
dein vnmaffige chlage zehant

do viel ich nyder vnd chwite {ein
fuefle vad {prach Ein ewiger fun
des von hymelreich vnd mein
czartes chind lobe ich dich das

dw menfchleiches chinde mit dey(=)
nem tode erlediget haft vnd

{ey der vater von hymelreich ge(=)
fegnet der dicz auff diczes erdt(=)
treich hat gefant das dw men(=)
{chleich natur von mir emphienge
vnd alle dife welt haft erledigt
[126r,01]Do ich die wort czw ym gefprch
do fchied er von mir Do chomm
die czwelft poten vnd mein
{wefter vnd maria magdalena

vnd fagten mir das {y yn heten
gelehen Do fagte ich yn hin
wyder wie wunnikleich ich yn

fach vnd do ich yn het gefagt

das ich yn het gefehen Do

heten fy grofle frawde von



meiner geficht wir frawdten

vns nicht allaine die {funne

die von meines chindes todt
erlafch die gewan nicht alayn
iren {chein Sy ward fy fraw=

ent das man froleich fach an

irm auftgankch {pylen die

erde die {ich von meynes chin(=)
des tod erfchutte die frawdte
[126v,01]{ich do mein chind aws dem
grabe auff fy tratt do erfchutte
fy fich von frawden do was

mir alles mein herczenlaydt
penomen nicht allain das ich
mein chind nw het ich frawd(=)
te mich das alles men{chleichs
chinde erloft was Darnach

vber vierczig tag do das alles
gelchach Do chomen czwen herren
von Rume der aine hyes Tytus
der ander vefpefianus die czer(=)
{torrten ierufalem vnd viengen
als vil iuden das man ye

dreyflig iuden gab vmb ainen
pfennyng als man mein chind
ayne vmb dreyflig pfennyng

het gegeben vnd rachen da

mit meines chindes todt

vnd {ein pittrew martrer amen

